
 

အပြည်ပြည်ဆိုင်ရာ အမျိုးသမီးများအပေါ် ခြွဲခားဆက်ဆံမှုများအားလုံး  ပပျောက်ရေးနေ့ 

 နိုဝင်ဘာလ ၂၅ရက် ၂၀၁၈ ခုနှစ် 

နိုင်ငံတကာမှ အပြည်ပြည်ဆိုင်ရာ အမျိုးသမီးများအပေါ် ခွဲခြားဆက်ဆံမှုများအားလုံး  ပပျောက်ရေးနေ့ 
အသိအမှတ်ပြုခြင်းအပေါ် ကရင်လူ့အခွင့်အရေးအဖွဲ့ KHRG မှလည်း လိင်ပိုင်းဆိုင်ရာ အဓ္ဓမပြုကျင့်ခြင်း 
ခံရသော အမျိုးသမီးများ၏ အခွင့်အရေးများကို ကာကွယ်ရန်နှင့် တရားမျှတမှုရှိလာစေရန်အတွက် ပြစ်မှု 
ကျူးလွန်သူများကို ထိရောက်စွာ အရေးယူပေးရန် မြန်မာအစိုးရအားတောင်းဆိုပါသည်။ မြန်မာပြည် အရှေ့ 
တောင်ပိုင်းတွင် အကျယ်တဝင့် ဆက်လက်ဖြစ်ပွားလျှက်ရှိနေသော လိင်ပိုင်းဆိုင်ရာ အကြမ်းဖက်မှုများ 
အပေါ် လွှတ်ငြိမ်းချမ်းသာခွင့်ပေးမှုများသည် ကြီးမားသော ပြဿနာ ကိစ္စရပ်တစ်ခု ဖြစ်လာပါသည်။  

၂၀၁၂ ခုနှစ်၊ ဇန်နဝါရီလမှ ၂၀၁၈ခုနှစ် နိုဝင်ဘာလအထိ မြန်မာပြည် အရှေ့တောင်ပိုင်းအတွင်းရှိ 
အမျိုးသမီးများ လိင်ပိုင်းဆိုင်ရာ အကြမ်းဖက်ခံရသည့် အကြောင်းကို ဖော်ပြသည့် အစီရင်ခံစာ ၅၂ စောင်ကို 
KHRG မှ လက်ခံရရှိခဲ့ပါသည်။ သို့စေကာမူ ဤဖြစ်ရပ်များသည် အမျိုးသမီးများအား လိင်ပိုင်းဆိုင်ရာ 
အကြမ်းဖက်ခံရသည့် အစိတ်အပိုင်း အနည်းငယ်သာ ဖော်ပြထားပါသည်။ လူမှုရေးနှင့် ယဉ်ကျေးမှုဆိုင်ရာ 
အပြစ်တင်ရှုပ်ချပြော ဆိုမှုများကြောင့် အမျိုးသမီးများအနေဖြင့် လိင်ပိုင်းဆိုင်ရာ ရာဇဝတ်မှုများ ကြုံတွေ့ 
ရသည့်အခါ ထုတ်ဖော်ပြောဆိုတင်ပြရန် စိတ်အားထက်သန်မှု မရှိကြတော့ချေ။ ပြစ်မှုကျူးလွန်ခံရသည့် 
အမျိုးသမီးများအနေဖြင့်လည်း တရားမျှတမှုရရှိရန် ကြိုးပမ်းလုပ်ဆောင်ရာတွင် အဟန့်အတားများနှင့် 
ရင်ဆိုင်ရခြင်းအပါအဝင် နှစ်သိမ့်ဆွေးနွေး ပေးခြင်းရရှိမှုနည်းပါးခြင်း၊ ပြစ်မှုကျူးလွန်သူမှ ခြိမ်းခြောက်ခံရခြင်း၊ 
ပြန်လည် လက်စားချေခံရမည်ကို ကြောက်ရွံ့ရခြင်းနှင့် ပြစ်မှုကျူးလွန်သူအား လက်ထပ်ခြင်းဖြင့် အမှုအား 
ကျေအေးရန် ဖိအားပေးခံရခြင်း စသည်တို့နှင့်ရင်ဆိုင်ကြုံတွေ့ရပါသည်။ ရိုးရာယဉ်ကျေးမှုအရ အမျိုးသားများ 
၏ဦးဆောင်မှုကို ဦးစားပေးသောစနစ်ကြောင့်  ပြစ်မှုကျူးလွန်ခံရသည့် အမျိုးသမီးများအနေဖြင့် တရားမျှတမှု 
အတွက် အမှုများကိုတင်ပြရာတွင် ကိုင်တွယ်ဖြေရှင်းပေး မည့်သူမှအချိန်ဆြွဲခင်းနှင့် ပြစ်မှုကျူးလွန်သူအား 
မျက်နှာသာပေးမှုများ ရှိနေပါသည်။ ထို့ကြောင့် အမျိုးသမီးများသည် တရားမျှတမှုယနရ္တားနှင့်  အလှမ်းဝေး 
ကွာခဲ့ရပါသည်။  KHRG မှ မှတ်တမ်းပြုစုထားသော လိင်ပိုင်းဆိုင်ရာ အကြမ်းဖက်မှု ၂၇ မှုများထဲတွင် တစ်မှု 
ကိုသာလျှင် တရားရုံးတွင် က်ိုင်တွယ်ဖြေရှင်းခြင်း ရှိနေသည်ကို တွေ့ရှိရပါသည်။ မြန်မာပြည်အရှေ့တောင် 
ပိုင်းတွင်နေထိုင်ကြသော ကရင်အမျိူးသမီးများအပေါ် တပ်မတော်မှ အတိတ်ကကျူးလွန်ခဲ့သော လိင်ပိုင်း 
ဆိုင်ရာအဓ္ဓမပြုကျင့်မှုများအတွက် အရေးယူဖြေရှင်းပေးမှုများမရှိဘဲ လွတ်ငြိမ်းချမ်းသာခွင့်ပေးနေသော 
အဖြစ်များရှိနေပါသည်၊၊ 

ဆယ်စုနှစ်ချီသော ကာလများတွင် ပြည်သူလူထုများအား အကြမ်းဖက်မှုပြုသည့်အခါ နည်းဗျူဟာကျကျ 
အသုံးပြုသော စနစ်တစ်ခုမှာ အမျိုးသမီးများအား လိင်ပိုင်းဆိုင်ရာ စော်ကားမှုနှင့် အဓ္ဓမပြုကျင့်မှုများကို 



အကျယ်တဝင့် လုပ်ဆောင်ခြင်းပင် ဖြစ်သည်။ နယ်မြေချဲ့ထွင်မှုများ ပြုလုပ်သောအခါတွင် အမျိုးသမီး 
များအား လိင်ပိုင်းဆိုင်ရာအကြမ်းဖက်သည့် နည်းလမ်းကိုအသုံးပြုပြီး ဒေသခံပြည်သူလူထုများအား 
အပြစ်ပေးခြင်းနှင့်  ဆိုးရွားစွာ နာကျင်စေသည့် စိတ်ဒဏ်ရာများပေးခြင်း စသည့်ကိစ္စရပ်များကို KHRG နှင့် 
အခြားလူ့အခွင့်အရေးအဖွဲ့အစည်းများမှ ကောင်းကောင်းမွန်မွန် မှတ်တမ်းပြုစုထားပါသည်။ ဤကဲ့သို့ 
သက်သေသာဓကများရှိနေခဲ့သော်လည်း တရားမျှတမှုအတွက် ပြစ်မှုကျူးလွန်သူများကို မည်သည့်အရေး 
ယူမှုမျိုးမှ  ပြုလုပ်ခြင်းမရှိပေ။ ဤသည်မှာ  ပြစ်မှုကျူးလွန်ခံရသည့် အမျိုးသမီးများကိုသာ စိတ်ဒဏ်ရာ 
ဖြစ်စေပြီး ၎င်းတို့၏ လူမှုအသိုင်းအဝိုင်းအတွင်း အပြစ်တင် ရှုပ်ချခံရမှုများကိုသာဆက်လက်ကြုံတွေ့စေ 
ပါသည်။ ၂ဝ၁၂ ခုနှစ် ပဏာမ အပစ်ခတ်ရပ်စေဲရး လက်မှတ်ရေးထိုးပြီး နောက်ပိုင်း လူ့အခွင့်အရေးအခြေ 
အနေတိုးတက် ကောင်းမွန်လာသည့် တိုင်အောင် ကျေးရွာအနီးတဝိုက်တွင် တပ်မတော်မှသွားလာ 
လှုပ်ရှားမှုပြုပါက လုံခြုံမှုအတွက် စိုးရိမ်နေရကြောင်း ဒေသခံအမျိုးသမီးများက ဆက်လက်တင်ပြကြပါ 
သည်။ ရခိုင်၊ ကချင်နှင့် ရှမ်းပြည်နယ်များတွင်လည်း စစ်တပ်မှ ပြည်သူလူများအား ညှင်းပမ်းနှိပ်စက်ရန် 
“စစ်ပွဲ၏လက်နက်” တစ်ခုအဖြစ် လိင်ပိုင်းဆိုင်ရာ အကြမ်းဖက်မှုကို ဆက်လက်အသုံးပြုလျှက် ရှိနေပါသည်။  

အမျိုးသားဒီမိုကရေစီအဖွဲ့ချုပ်သည် အမျိုးသမီးများအား အကြမ်းဖက်မှုမှ တားဆီးကာကွယ်ရေး ဥပဒေ 
မူကြမ်းကို လက်ခံကျင့်သုံးခြင်းဖြင့် အမျိုးသမီးများအတွက် ဥပဒေဆိုင်ရာ အကာအကွယ်ရရှိမှု ပိုအားကောင်း 
လာအောင် လုပ်ဆောင်မည်ဟုကတိပြုထားပါသည်။ သို့သော် အဆိုပါဥပဒေမူကြမ်းအား အကောင် 
အထည်ဖော် အတည်မပြုနိုင်သေးဘဲ ကြန့်ကြာမှုရှိနေပါသည်။ ထို့ကြောင့် KHRG မှ မြန်မာနိုင်ငံတော်အစိုးရ 
အား ဤဥပဒေကို အကောင်အထည်ဖေါ်ဆောင်ရွက်ရန် တိုက်တွန်းပါသည်။ အကြောင်းမှာ လက်ရှလိင်ပိုင်း 
ဆိုင်ရာ အကြမ်းဖက် မှုအတွက် ပြဌာန်းထားသော ဥပဒေသည် အမျိုးသမီးနှင့် မိန်းမငယ်လေးများအတွက် 
ထိရောက်ပြည်ဝ့သည့် အကာအကွယ် ပေးမှုများမရှိသောကြောင့်ပင် ဖြစ်ပါသည်။ မြန်မာနိုင်ငံ၏ဥပဒေအရ 
လင်ယောက်ျားမှ မိမိဇနီးမယားအား အလိုမတူဘဲ လိင်ပိုင်းဆိုင်ရာအဓ္ဓမပြုကျင့်ခြင်းသည်ပြစ်မှုမမြှောက်ပေ။ 
ထို့နည်းအတူ အမျိုးသမီးများသည် လိင်ပိုင်းဆိုင်ရာ အကြမ်းဖက်မြှု ပြုသည့်ပြစ်မှုကျူးလွန်သူများကို 
ခုခံကာကွယ်ရန် မစွမ်းဆောင်နိုင်ကြပေ။  

ပြစ်မှုကျူးလွန်သူများကို လွှတ်ငြိမ်းချမ်းသာခွင့်ပေးမှုအား ပြန်လည်ချေပအရေးယူခြင်းနှင့် လိင်ပိုင်းဆိုင်ရာ 
အကြမ်းဖက်မှု ပြုကျင့်ခံရသူများအတွက် တရားဥပဒေဆိုင်ရာ အကာအကွယ်ပေးခြင်း ပိုမိုအားကောင်းမွန် 
လာအောင် လုပ်ဆောင်ခြင်းသည်  အလွန်အရေးကြီးပါသည်။ ထိုမျှမက လိင်ပိုင်းဆိုင်ရာ  အကြမ်းဖက်မှု 
ဖြစ်ပွားရသည့် အခြေခံအကြောင်းတရားအား ဖော်ထုတ်ဖြေရှင်းပေးခြင်းသည်လည်း အလွန်အရေးကြီးလှ 
ပေသည်။ တိုင်းပြည်အတွင်း ကျားမရေးရာ အယူသည်းမှုများသည် မလိုလားအပ်သော လွှမ်းမိုးမှုများအဖြစ် 
ဆက်လက်တည်ရှိနေပြီး ခွဲခြားဆက်ဆံခြင်း၊ အကြမ်းဖက်ခြင်းနှင့် ဖုံးကွယ်ထားခြင်း စသည့် ထိခိုက်နစ်နာမှု 
များကို မဖော်ထုတ်နိုင်သည့်  အစဉ်အလာတစ်ခု ဖြစ်စေပါသည်။ ထို့ကြောင့် KHRG မှ ကျားမရေးရာ 
တန်းတူညီမျှမှု ပိုမိုကောင်းမွန်လာစေခြင်းနှင့် ဓလေ့ထုံးတမ်းအရ ကျားမရေးရာစံနှုန်းပြောင်းလဲမှုကို 
ရည်ရွယ်ပြီး ချမှတ်ထားသော အသိပညာပေးသည့် လုပ်ငန်းစဉ်တစ်ခုကို အကောင်အထည် ဖော်လုပ် 
ဆောင်ရန် မြန်မာနိုင်ငံတော် အစိုးရအား တိုက်တွန်း လှုံ့ဆော်အပ်ပါသည်။  


